5.1А. - 1. Қазақстан жерінде металлды өндіру ежелгі адамдардың өмірін қалай өзгертті_Қосымша материалдар
[bookmark: _GoBack]Қосымша 1
Топқа бөлу:
Палеолит: Бөріқазған, шапқы, қырғыш, Арыстанды, терімшілік; 
Мезолит: садақ, микролит, дән үккіш, қайық, иттің қолға үйретілуі; 
Неолит: керамика, маятас, жылтырата тегістеу, Железинка; 
Энеолит: Ботай, жылқының қолға үйретілуі, мысты қолдану, патриархалдық отбасы, Шебір. 

Қосымша 2
1-ші және 2-ші топқа:
Өндірісте мыстан жасалған еңбек құралдарын пайдаланумен энеолит (энео — мыс, литос — тас) дәуірі, яғни мыс-тас ғасыры басталды. Адам қолдануды үйренген алғашкы металл — мыс болды. Мыс құралдардың өндіріске ене бастауы шақпақтас "индустриясының" біртіндеп құлдырауына себеп болды.
Қазақстанда энеолит дәуірінің ашылған ескерткіштері әзірге көп емес. Олардың бір тобы қазіргі Қостанай, Ақмола облыстарындағы Торғай, Тобыл өзендерінің бойында. Осылардың ішіндегі ең жақсы зерттелгені және тарихи құнды материал бергені — Ботай қонысы. 
Ботай энеолиттік конысы қазіргі Солтүстік Қазақстан облысындағы Ботай елді мекені жанында, Иманбұрлык өзенінің оң жағалауында орналасқан. Қоныс шамамен б. з. д. XXIV—XXII ғасырлар арасында, 200 жылдай уақыт өмір сүрген. Қоныстан 160-қа жуық жекелеген үй орындары ашылды. Үйлер кәдімгідей көше-көше болып салынған. Үйлердің көпшілігі жертөле ретінде қабырғасының жартысына жуығы жер астына үңгіп салынған. Үйдің кабырғасының бір метрге жуығы кәдімгі жер. Одан жоғары тұсы қазылған жерден шығарылған топырақпен дуал етіп шегендеген қабырға. Үйдің төбесінің дәл ортасында түтін шығатын тесік қалдырған. Сыртқы есік қабырғадан ойылып шығарылған, оның сыртында кішкене дәліз болған. Ошақ үйдің ортасында орналасқан. Одан төр жақта адамдардың жататын жері болған. Қоныстан тас, сүйек, сазбалшыктан жасалған заттар мен құралдар көп табылды. Мысалы, тас пышақтар, қанжарлар, жебенің, найзаның ұштары. Әр түрлі ағаш өңдейтін құралдар: шот, балта, қашау, тері өңдейтін қырғыштар тастан жасалса, біздер, инелер сүйектен жасалған.
Қазақстан аумағындағы энеолит дәуірі мәдениетінің екінші аймағы — Маңғыстау өңірі. Маңғыстау түбегіндегі белгілі энеолит тұрақтары Шебір, Жыңғылды, Қошқарата, т. б. Бұл тұрақтардан ірі шақпақтас құралдар, оның ішінде тері өңдеуге көп пайдаланылған бүйірлі қырғыштар, қашау тәрізді құралдар, бір жүзді пышақтар, иінді бұрғылар табылды. Қыш ыдыстары саз балшыктан қолдан жасалған. Ыдыстардың көбінің түбі дөңгелек конус тәріздес, тұрқы жұмырткаға ұксас келеді. Ыдыстардың ернеуіне жаға тәріздес қалың жиекпен қатар тарақ жүзді өрнек салынған. Шебір тұрағынан кішкене металл біз табылды. 





3-ші және 4-ші топқа: 
Қола дәуірі. (б.з.б. 2-1 мың жылдықтар). Тас ғасыры аяқталғаннан кейін, қола ғасыры басталады. Қола ғасыры деп аталуының себебі, осы кезде Евразияда қола өндіру тәсілі меңгеріліп, қола заттарын жасай бастады. Қола еңбек құралдары мен қару үшін қолданылатын негізгі шикізат болып табылды. Қола дәуірінде рулық қатынас жойылып, тайпалық бірлестіктер құрылды.
Қола дәуірінің басты үш ерекшілігі болды.
1.Қола металлургиясы. Түсті металлдар мен алтын өндірістік жолмен игеріле бастады. Қазақстан жер қойнауында қалайы-мыс рудаларының барынша молдығы бұл территорияда металургияның мықты ошағы шығуының бір себебі болды. 
2.Бақташылық, мал шаруашылығы. Біздің заманымыздан бұрынғы II мың жылдықтың ортасында Қазақстанның далалық тайпаларында алғашқы өндірістің өрлеуі байқалды, мал өсіру интенсивті түрде өрістеді. 
3.Егіншілік. Егіншілік орташа дәрежеде дамыды.
Қола дәуіріндегі экономиканың басты – екі бағыты болып табылатын мал шаруашылығы мен металургияның, сондай – ақ егіншіліктің дамуы ең алдымен еркектердің еңбегін қажет етті; мұның өзі қоғамдағы ер азаматтардың ролін арттырды. Сондықтан аналық рулық қатынастың орнына аталық ру (патриархат) орнады.
Андронов мәдениеті. Қазақстанда қола дәуіріндегі тайпалардан көптеген тұрақтар, кен ескерткіштер қалған. Бұларды Андронов мәдениеті деп атайды. Бұл мәдениет – Евразиядағы ең ірі қола дәуірінің мәдениеті. Андронов мәдениетінің бірінші ескерткіші 1914 жылы Сібір жеріндегі Андронов қонысындағы Ашинск селосы маңынан табылған.
Қазақстандағы ескерткіштері Солтүстік Батыс және Орталық Қазақстанда орналасқан осылардың ішіндегі ең ірісі - Орталық Қазақстан. Бұл аймақта қола дәуірінің 150- ге жуық қабірі, 30 – дай елді мекен тұрағы бар.
Шаруашылығы. Қазақстан территориясында қола өндіру ісі б.з.б. 2 мыңжылдықта бастады. Андроновтықтарда отырықшы шаруашылық басым болған. Жер тесемен өнделгендіктен, егіншілік Андронов тайпаларында «теселі егіншілік» деп аталған. Көбінесе бидай, тары өсіріген: бақшалық шаруашылық та дамыған.
Қола дәуірінде Қазақстанды мекендеген тайпалар қыш ыдыстар жасаған. Бұл көбінесе әйелдер ісі болған. Мұндай ыдыстарды жасағанда негізгі шикізат ретінде балшықты пайдаланған. 
Қола дәуіріндегі Қазақстанның кен орындары: Жезқазғандағы мыс, Қалба мен Нарымдағы қалайы, Ақжал мен Степняктағы алтын кен орындары (б.з.б. үш мыңжылдық). Кен өндіру әдістері: а) опыру әдістері; ә) отпен үгіту әдісі; б) ұңгіп қазу әдісі.
Тұрғын үйлері: жертөле немесе жартылай жер бетіндегі үйлер. Қала дәуірінің соңындағы үйлер – жер бетінде салынған сопақша үйлер.
Дін және өнер. Қола дәуіріндегі адамдар ең алдымен табиғат күштеріне табынды. Андроновтықтар арасында өлгендерге табыну да күшті болған, сондықтан жерлеу ғұрпына ерекше мән берілген:
1. Адамдарды жерлегенде басын батысқа немесе оңтүстік-батысқа қаратқан.
2. Өліктің аяқ-қолын бүгіп қабірге жатқызған
3. Адам өлігін өртеп, күлін қабірге қою ғұрпы да болған.
Андроновтықтар үй салғанда құрбандық шалған. Отбасы үшін өте қасиетті саналған ошақты андроновтықтар қатты құрметтеген. Тасқа салынған сүреттер Таңбалы, Ешкі-өлмес, Маймақ, Бөкентау, Жасбай, Хантау, Бұланты, Айтпан т.с.с жерлерден табылған.
Қорытып айтқанда, қола дәуірінің соңғы кезінде отбасылық және қауымдық топтық еңбектің кезінде өндірістік жабдықтарға және өндірістің өніміне ортақ меншіктің пайда болуына байланысты қоғамда қауымдық құрылыс ыдырап отбасылық меншік пайда болды.



Қосымша 3

Қосымша 4

Таңдауға берілетін тапсырмалар:

Салыстыру кестесі
	
	Энеолит дәуірі
	Ұқсастықтары
	Қола дәуірі

	Шаруашылық
	
	

	

	Еңбек құралдары
	
	

	

	Қоғамдық қатынастар
	
	

	

	Ескерткіштері
	
	

	



Қосымша 5
«Сөйлемді толықтыр»
1)  Еуразия даласындағы қола дәуірінің жетістіктері… (Андрон мәдениеті) деп аталады. Осы мәдениеттің алғашқы ескерткіштері… (Андроново) деген селоның маңынан табылған. Бұл село Сібірдегі… (Ашинск) қаласының жанында орналасқан. Селоның атына қарай бұл қола мәдениет «...............................» деп аттанып кетті. Ғалымдар Қазақстанның ................ (Солтүстік Батыс, Орталық) аймақтарынан Андрон мәдениетінің қоныстарын зерттеді. 
2) Қазақстан территориясында қола өндіру ісі .......... пен .......... (мыс пен қалайыны) қорыту арқылы б.з.б. 2 мыңжылдықта бастады. Андроновтықтарда, негізінен, .................(отырықшы) шаруашылық басым болған. Бұл әрине, егін шаруашылығының дамығанын көрсетеді. Жер ............ (тесемен) өнделгендіктен, сол кездегі, егіншілік Андронов тайпаларында «теселі егіншілік» деп аталған. Көбінесе ............., .............. (бидай, тары) өсіріген, бақшалық шаруашылық та дамыған.
3) Қола дәуірінде Қазақстанды мекендеген тайпалар ...... (қыш) ыдыстар жасаған. Бұл көбінесе ............. (әйелдер) ісі болған. Мұндай ыдыстарды жасағанда негізгі шикізат ретінде балшықты пайдаланған. Қола дәуіріндегі адамдар ең алдымен ...........(табиғат күштеріне) табынды. Отбасы үшін өте қасиетті саналған ........ (ошақты) андроновтықтар қатты құрметтеген. 

	Алғаш рет метал өндірудің игерілуі адамзат өміріне өзгерістер әкелді: 
1............                 
2................             
3.................... 
Адамзат тарихы үшін осы өзгерістердің ішіндегі ең маңызды өзгеріс қайсысы? Неліктен?




	Металдың игерілуі шаруашылық салаларына ықпал етті, өзгерістер әкелді:  
1. Мал шаруашылығында............    
2. Егіншілікте...............             
3. Қолөнерде....................
Адамзат тарихы үшін осы өзгерістердің ішіндегі ең маңызды өзгеріс қайсысы? Неліктен?

